
Shri Narada Stotra

ಶ್ರೀನಾರದಸ್ತೋತ್ರಂ

ಉಗ್ರಸೇನ ಉವಾಚ -

ಕೃಷ್ಣ ಪ್ರವಕ್ಷ್ಯಾಮಿ ತ್ವಾಮೇಕಂ ಸಂಶಯಂ ವದ ತಂ ಮಮ .. 1..

ಯೋಽಯಂ ನಾಮಮಹಾಬುದ್ಧಿರ್ನಾರದೋ ವಿಶ್ವವಂದಿತಃ .
ಕಸ್ಮಾದೇಷೋಽತಿಚಪಲೋ ವಾಯುವದ್ಭ್ರಮತೇ ಜಗತ್ .. 2..

ಕಲಿಪ್ರಿಯಶ್ಚ ಕಸ್ಮಾದ್ವಾ ಕಸ್ಮಾತ್ತ್ವಯ್ಯತಿಪ್ರಿತಿಮಾನ್ .. 3..

ಶ್ರೀಕೃಷ್ಣ ಉವಾಚ -

ಸತ್ಯಂ ರಾಜಂಸ್ತ್ವಯಾ ಪೃಷ್ಠಮೇತತ್ಸರ್ವಂ ವದಾಮಿ ತೇ .

ದಕ್ಷೇಣ ತು ಪುರಾ ಶಪ್ತೋ ನಾರದೋ ಮುನಿಸತ್ತಮಃ .. 4..
ಸೃಷ್ಟಿಮಾರ್ಗಾತ್ಸುತಾನ್ ವೀಕ್ಷ್ಯ ನಾರದೇನ ವಿಚಾಲಿತಾನ್ .

ನಾಽವಸ್ಥಾನಂ ಚ ಲೋಕೇಷು ಭ್ರಮತಸ್ತೇ ಭವಿಷ್ಯತಿ .. 5..

ಪೈಶುನ್ಯವಕ್ತಾ ಚ ತಥಾ ದ್ವಿತಿಯಾನಾಂ ಪ್ರಚಾಲನಾತ್ .

ಇತಿ ಶಾಪದ್ವಯಂ ಪ್ರಾಪ್ಯ ದ್ವಿವಿಧಾಽಽತ್ಮಜಚಾಲನಾತ್ .. 6..

ನಿರಾಕರ್ತುಂ ಸಮರ್ಥೋಽಪಿ ಮುನಿರ್ಮೇನೇ ತಥೈವ ತತ್ .

ಏತಾವಾನ್ ಸಾಧುವಾದೋ ಹಿಯತಶ್ಚ ಕ್ಷಮತೇ ಸ್ವಯಂ .. 7..

ವಿನಾಶಕಾಲಂ ಚಾಽವೇಕ್ಷ್ಯ ಕಲಿಂ ವರ್ಧಯತೇಯತಃ .
ಸತ್ಯಂ ಚ ವಕ್ತಿ ತಸ್ಮಾತ್ಸ ನ ಚ ಪಾಪೇನ ಲಿಪ್ಯತೇ .. 8..

ಭ್ರಮತೋಽಪಿ ಚ ಸರ್ವತ್ರ ನಾಽಸ್ಯ ಯಸ್ಮಾತ್ಪೃಥಙ್ಮನಃ .
ಧ್ಯೇಯಾದ್ಭವತಿ ನೈವಸ್ಯಾದ್ಭ್ರಮದೋಷಸ್ತತೋಽಸ್ಯ ಚ .. 9..

ಯಚ್ಚ ಪ್ರಿತಿರ್ಮಯಿ ತಸ್ಯ ಪರಮಾ ತಚ್ಛೃಣುಷ್ವ ಚ .. 10..

ಅಹಂ ಹಿ ಸರ್ವದಾ ಸ್ತೌಮಿ ನಾರದಂ ದೇವದರ್ಶನಂ .

ಮಹೇಂದ್ರಗದಿತೇನೈವ ಸ್ತೋತ್ರೇಣ ಶೃಣು ತನ್ನೃಪ .. 11..

..ಅಥ ಶ್ರೀನಾರದ ಸ್ತೋತ್ರಂ ..

ಶ್ರುತಚಾರಿತ್ರಯೋರ್ಜಾತೋ ಯಸ್ಯಾಽಹಂತಾ ನ ವಿದ್ಯತೇ .

ಅಗುಪ್ತಶ್ರುತಚಾರಿತ್ರಂ ನಾರದಂ ತಂ ನಮಾಮ್ಯಹಂ .. 1..

ಅರತಿಕ್ರೋಧಚಾಪಲ್ಯೇ ಭಯಂ ನೈತಾನಿಯಸ್ಯ ಚ .

ಅದೀರ್ಘಸೂತ್ರಂ ಧೀರಂ ಚ ನಾರದಂ ತಂ ನಮಾಮ್ಯಹಂ .. 2..

ಶ್ರೀನಾರದಸ್ತೋತ್ರಂ

ಕಾಮಾದ್ವಾ ಯದಿ ವಾ ಲೋಭಾದ್ವಾಚಂಯೋ ನಾಽನ್ಯಥಾ ವದೇತ್ .

ಉಪಾಸ್ಯಂ ಸರ್ವಜಂತೂನಾಂ ನಾರದಂ ತಂ ನಮಾಮ್ಯಹಂ .. 3..

ಅಧ್ಯಾತ್ಮಗತಿತತ್ತ್ವಜ್ಞಂ ಕ್ಷಾಂತಂ ಶಕ್ತಂ ಜಿತೇಂದ್ರಿಯಂ .

ಋಜುಂಯಥಾಽರ್ಥವಕ್ತಾರಂ ನಾರದಂ ತಂ ನಮಾಮ್ಯಹಂ .. 4..

ತೇಜಸಾ ಯಶಸಾ ಬುದ್ಧ್ಯಾ ನಯೇನ ವಿನಯೇನ ಚ .

ಜನ್ಮನಾ ತಪಸಾ ವೃದ್ಧಂ ನಾರದಂ ತಂ ನಮಾಮ್ಯಹಂ .. 5..

ಸುಖಶೀಲಂ ಸುಖಂ ವೇಷಂ ಸುಭೋಜಂ ಸ್ವಾಚರಂ ಶುಭಂ .

ಸುಚಕ್ಷುಷಂ ಸುವಾಕ್ಯಂಚ ನಾರದಂ ತಂ ನಮಾಮ್ಯಹಂ .. 6..

ಕಲ್ಯಾಣಂ ಕುರುತೇ ಗಾಢಂ ಪಾಪಂಯಸ್ಯ ನ ವಿದ್ಯತೇ .

ನ ಪ್ರೀಯತೇ ಪರಾನರ್ಥೇಯೋಽಸೌ ತಂ ನೌಮಿ ನಾರದಂ .. 7..

ವೇದಸ್ಮೃತಿಪುರಾಣೋಕ್ತಧರ್ಮೇಯೋ ನಿತ್ಯಮಾಸ್ಥಿತಃ .
ಪ್ರಿಯಾಪ್ರಿಯವಿಮುಕ್ತಂ ತಂ ನಾರದಂ ಪ್ರಣಮಾಮ್ಯಹಂ .. 8..

ಅಶನಾದಿಷ್ವಲಿಪ್ತಂ ಚ ಪಂಡಿತಂ ನಾಲಸಂ ದ್ವಿಜಂ .

ಬಹುಶ್ರುತಂ ಚಿತ್ರಕಥಂ ನಾರದಂ ಪ್ರಣಮಾಮ್ಯಹಂ .. 9..

ನಾಽರ್ಥೇ ಕ್ರೋಧೇ ಚ ಕಾಮೇ ಚ ಭೂತಪೂರ್ವೋಽಸ್ಯ ವಿಭ್ರಮಃ .
ಯೇನೈತೇ ನಾಶಿತಾ ದೋಷಾ ನಾರದಂ ತಂ ನಮಾಮ್ಯಹಂ .. 10..

ವೀತಸಮ್ಮೋಹದೋಷೋಯೋ ದೃಢಭಕ್ತಿಶ್ಚ ಶ್ರೇಯಸಿ .

ಸುನಯಂ ಸತ್ರಪಂ ತಂ ಚ ನಾರದಂ ಪ್ರಣಮಾಮ್ಯಹಂ .. 11..

ಅಸಕ್ತಃ ಸರ್ವಸಂಗೇಷು ಯಃ ಸಕ್ತಾತ್ಮೇತಿ ಲಕ್ಷ್ಯತೇ .

ಅದಿರ್ಘಸಂಶಯೋ ವಾಗ್ಮೀ ನಾರದಂ ತಂ ನಮಾಮ್ಯಹಂ .. 12..

ನ ತ್ಯಜತ್ಯಾಗಮಂ ಕಿಂಚಿದ್ಯಸ್ತಪೋ ನೋಪಜೀವತಿ .

ಅವಂಧ್ಯಕಾಲೋ ಯಸ್ಯಾತ್ಮಾ ತಮಹಂ ನೌಮಿ ನಾರದಂ .. 13..

ಕೃತಶ್ರಮಂ ಕೃತಪ್ರಜ್ಞಂ ನ ಚ ತೃಪ್ತಂ ಸಮಾಧಿತಃ .
ನಿತ್ಯಂ ಯತ್ನಾತ್ಪ್ರಮತ್ತಂ ಚ ನಾರದಂ ತಂ ನಮಾಮ್ಯಹಂ .. 14..

ನ ಹೃಷ್ಯತ್ಯರ್ಥಲಾಭೇನಯೋಽಲೋಭೇ ನ ವ್ಯಥತ್ಯಪಿ .

ಸ್ಥಿರಬುದ್ಧಿರಸಕ್ತಾತ್ಮಾ ತಮಹಂ ನೌಮಿ ನಾರದಂ .. 15..

ತಂ ಸರ್ವಗುಣಸಂಪನ್ನಂ ದಕ್ಷಂ ಶುಚಿಮಕಾತರಂ .

ಕಾಲಜ್ಞಂ ಚ ನಯಜ್ಞಂ ಚ ಶರಣಂಯಾಮಿ ನಾರದಂ .. 16..

..ಫಲಶ್ರುತಿಃ ..
ಇಮಂ ಸ್ತವಂ ನಾರದಸ್ಯ ನಿತ್ಯಂ ರಾಜನ್ ಪಠಾಮ್ಯಹಂ .

ತೇನ ಮೇ ಪರಮಾಂ ಪ್ರೀತಿಂ ಕರೋತಿ ಮುನಿ ಸತ್ತಮಃ .. 17..
ಅನ್ಯೋಽಪಿಯಃ ಶುಚಿರ್ಭೂತ್ವಾ ನಿತ್ಯಮೇತಾಂ ಸ್ತುತಿಂ ಜಪೇತ್ .

ಶ್ರೀನಾರದಸ್ತೋತ್ರಂ

ಅಚಿರಾತ್ತಸ್ಯ ದೇವರ್ಷಿಃ ಪ್ರಸಾದಂ ಕುರುತೇ ಪರಂ .. 18..

ಏತಾನ್ ಗುಣಾನ್ ನಾರದಸ್ಯ ತ್ವಮಥಾಽಽಕರ್ಣ್ಯ ಪಾರ್ಥಿವ .

ಜಪ ನಿತ್ಯಂ ಸ್ತವಂ ಪುಣ್ಯಂ ಪ್ರೀತಸ್ತೇ ಭವಿತಾ ಮುನಿಃ .. 19..
..ಇತಿ ಶ್ರೀಸ್ಕಾಂದೇ ಮಹಾಪುರಾಣೇ ಪ್ರಥಮೇ ಮಾಹೇಶ್ವರಖಂಡೇ ನಾರದ
ಮಾಹಾತ್ಮ್ಯವರ್ಣನೇ ಶ್ರೀಕೃಷ್ಣಕೃತ ಶ್ರೀನಾರದಸ್ತೋತ್ರಂ ಸಂಪೂರ್ಣಂ ..

